
Nd. 73. Frumvarp

til laga um breyting á lögum nr. 21 22. okt. 1912, um sölu á eggjum eftir þyngd.

Flutningsm.: Páll Zóphóníasson, Bjarni Ásgeirsson, Héðinn Valdimarsson.

1. gr.
Orðin „nema kaupandi og seljandi komi sér saman um sölu eftir tölu“ 

í 1. gr. laganna falli burt.

2. gr.
Lög þessi öðlast þegar gildi.

G r e i n a r g e r ð .

Þótt lög um sölu á eggjum eftir þvngd séu búin að vera í lögum meir en 
20 ár, þá má segja, að þau hafi ekki enn komið til framkvæmda. Það er þá 
líka í lögunum gert ráð fyrir því, að kaupandi og seljandi geti komið sér sam- 
an um sölu eftir tölu, og 1 framkvæmdinni mun það heita svo, að þetta sé 
gert. En bæði er, að í þessu felst töluvert ranglæti, þar sem léttustu hænuegg 
vega undir 40 gr., en þau þyngstu yfir 60, og eru þó báðar þessar tölur mið- 
aðar við eggjastærð, sem telja verður algenga.

Þó teljum vér þetta ekki aðalatriðið, heldur liitt, að með því að framleið- 
endur fái jafnt verð fvrir smá og stór egg, eins og nú er, þá er kippt frá þeim 
meginhvötinni til að leggja sig eftir þvi að framleiða stór egg. Meðferð hænsn- 
anna verður því verri en hún á að vera og minna unnið að því að kynbæta 
þau, og er þó fljótlegast að kynbæta þau af öllu búfé.

Það virðist þvi svo, sem hvorttveggja geti náðst með þessari breytingu, 
frekari hvöt fyrir eggjaframleiðendur að vanda meðferð og val hænsnanna, 
og meira réttlæti í verzlun með eggin en nú er.

Er því þess að vænta, að allir geti fylgt frumvarpi þessu.


